
RAPORT ME REKOMANDIME

I AVOKATIT TE POPULLIT TE REPUBLIKES SE KOSOVES

né lidhje me

Kategoriné e gytetaréve qé kané punuar para vitit 1999 dhe nuk pérfitojné nga
pensioni kontributpagues té moshés pér shkak se nuk e plotésojné kriterin e
stazhit pensional prej 15 viteve si pasojé e largimit diskriminues nga puna

Pér: Z. Ramush Haradinaj, Kryeministér
Qeveria e Kosovés

Z. Skender Regica, Ministér
Ministria ¢ Punés dhe Mirégenies Sociale

Z. Bedri Hamza , Ministér
Ministria e Financave

Prishtin&, mé 6 prill 2018



QELLIMI | RAPORTIT

1. Qéllimi i kétij raporti éshté térhegja e vémendjes mbi nevojén e rregullimit pozitiv té
pensionit kontributpagues pér kategoriné qytetaréve té Republikés sé Kosovés, té cilét
kané punuar para vitit 1999 dhe nuk e kané arritur kohén e stazhit pensional prej 15
viteve, pa fajin e tyre, pér shkak té largimit diskriminues nga puna né kohén e masave té
dhunshme té vendosura né Kosové.

2. Duke e konsideruar se zgjidhja e késaj problematike ka njé réndési té madhe pér qytetarét
e Republikés dhe njohjen e té drejtave té tyre themelore, Avokati i Popullit ka pér géllim
Kryesor:

e & térheq vémendjen mbi nevojén e rregullimit ligjor té c¢éshtjes se pérfitimit té
pensionit kontributpagues pér qytetarét e Kosovés gé kané punuar para vitit 1999, por
gé nuk e kané arritur kriterin e stazhit pensional prej 15 viteve pér shkak té largimit
nga puna né baza diskriminuese né vitet e 90-ta;

e té prezantoj gjendjen faktike né lidhje me rrethanat apo arsyet e largimit nga puna pér
njé pjesé té qytetaréve né kohén e vendosjes sé masave té dhunshme né Kosové, si
shkak i mosplotésimit té kriterit pér stazh pensional prej 15 viteve;

e té analizoj legjislacionin gé ka gené né fuqi para vitit 1999, duke béré njé interpretim
géllimor té dispozités gé ka pércaktuar kriterin e stazhit pensional prej 15 viteve.
Gjithashtu do té analizohet edhe legjislacioni aktual té Republikés sé Kosovés pér keté
géllim.

o & theksoj parimet themelore té té drejtave té njeriut, sidomos né lidhje me
mosdiskriminimin dhe obligimet pozitive gé shteti duhet té keté né raport me gytetarét,
gé burojné edhe nga Kushtetuta e Republikés sé Kosovés dhe standardet
ndérkombétare. Né fund, duke véné né pah kéto detyrime, Avokati i Popullit synon té
jap edhe rekomandime konkrete né bazé té autorizimeve kushtetuese dhe ligjore té tij.

BAZA KUSHTETUESE DHE LIGJORE

3. Sipas nenit 135, par. 3 té Kushtetutés sé Republikés sé Kosovés (né tekstin e métejshém:
“Kushtetuta™). , “Avokati 1 Popullit ka t& drejt€ t& bé&jé rekomandime dhe t€ propozojé
masa, nése véren shkelje té té drejtave dhe lirive té njeriut nga organete administratés
publike dhe organeve té tjera shtetérore”.

4. Sipas Ligjit Nr. 05/L-019 pér Avokatin e Popullit, neni 16, par. 4, “Avokati i Popullit ka
kompetencé té béjé hetime . . . me iniciativén e vet (exofficio), nése nga konstatimet,
déshmité dhe faktet e paragitura me parashtresé ose nga njohurité e fituara né ményré
tjetér, ka bazé té rezultojé se nga ana e autoriteteve jané shkelur té drejtat dhe lirité e
njeriut té pércaktuara me Kushtetuté, ligje dhe akte té tjera, si dhe me instrumente
ndérkombétare pér té drejtat e njeriut”.

5. Gjithashtu, Ligji Nr. 05/L-019 pér Avokatin e Popullit, neni 18, par. 1 pércakton se
Avokati i Popullit, mes té tjerash, ka edhe kéto pérgjegjési:

o “t¢ t€rheqé vémendjen pér rastet kur autoritetet 1 shkelin t€ drejtat e njeriut dhe té béjé
rekomandim g€ t’u jepet fund rasteve té€ tilla dhe kur €sht€ e domosdoshme té€ shprehé

mendimin e vet mbi géndrimet dhe reagimet e autoriteteve pérkatése né lidhje me
rastet e tilla” (pika 2);

o “t& rekomandojé Qeverin€, Kuvendin dhe autoritetet tjera kompetente t€ Republikés
sé Kosovés pér céshtjet gé kané té béjné me avancimin dhe mbrojtjen e té drejtave
dhe lirive t€ njeriut, barazisé dhe jo diskriminimit” (pika 5);

e “t’i publikojé njoftimet, mendimet, rekomandimet, propozimet dhe raportet e veta”
(pika 6);

e “té rekomandojé nxjerrjen e ligjeve té reja né Kuvend, ndryshimin e ligjeve gé jané né
fugi dhe nxjerrjen apo ndryshimin e akteve nénligjore dhe administrative nga
institucionet e Republikés sé Kosovés” (pika 7);

o “t& pérgatité raporte vjetore, periodike dhe t€ tjera mbi gjendjen e té drejtave dhe
lirive themelore té njeriut, barazisé dhe diskriminimit dhe té kryejé hulumtime mbi
céshtjen e té drejtave dhe lirive themelore té njeriut, barazisé dhe diskriminimit né
Republikén e Kosovés” (pika 8); dhe

e “t’i rekomandojé Kuvendit harmonizimin e legjislacionit me standardet
ndérkombétare pér té drejtat dhe lirité e njeriut si dhe zbatimin e tyre efektiv” (pika
9).

Me dérgimin e Kkétij raporti tek institucionet pérgjegjése, Avokati i Popullit synon té
kryejé kéto pérgjegjési kushtetuese dhe ligjore.

PERMBLEDHJA E FAKTEVE - ARSYET E HARTIMIT TE RAPORTIT
NGAAVOKATI | POPULLIT

6. Awvokati i Popullit né kuadér té autorizimeve ligjore dhe kushtetuese té tij, né vazhdimési
ka trajtuar problemet dhe sfidat e pensionistéve né Kosové, pérfshiré edhe kategoriné e
pensionistéve kontributpagues qé kané punuar para vitit 1999, por gé nuk e kané arritur
stazhin pensional prej 15 viteve.

7. Né lidhje me té drejtat dhe trajtimin e pensionstéve né Kosové, Avokati i Popullit
rithekson se kategoria e qytetaréve gé kané punuar para vitit 1999 dhe nuk e kané arritur
stazhin pensional prej 15 viteve pér shkak té largimit nga puna né kohén e vendosjes sé
masave té dhunshme né Kosové, paragesin sfidén kryesore pér trajtim nga shteti i
Kosoveés.

8. Né fakt, e drejta e qytetaréve gé béjné pjesé né keté kategori pér té pérfituar pensionin
kontributpagues pér periudhén e punés para vitit 1999 (dhe gé nuk e kané arritur kohén e
stazhit pensional prej 15 viteve) konsiston né njé kolizion midis ligjit gé ka pércaktuar
kriterin e pérfitimit té kétij lloji té pensionit (stazhin pensional prej 15 viteve, si¢ éshté
edhe pércaktimi né legjislacionin aktual)me parimet gé lidhen me té drejtat themelore té
njeriut (pérkatésisht té drejtén e mbrojtjes sé dinjitetit njerézor, té drejtés pér té mos u
diskriminuar) dhe obligimet pozitive té shtetit né raport me té drejtat e qytetaréve teé tij.

9. Si etillé, e drejta e pérfitimit té pensionit kontributpagues pér keté kategori té qytetaréve
té Kosovés éshté njé céshtje e vecanté (suigeneris) dhe komplekse. Kjo ka ka té béjé me

10.

11.

12.

13.

14.

15.

faktin se me ligjin e asaj kohe (para vitit 1999) si kriter pér pérfitimin e kétij lloji té
pensionit éshté pércaktuar stazhi pensional prej 15 viteve, por pér shkak té rrethanave
téjashtézakonshme, pérkatésishtvendosjes sé masavetédhunshmenéKosoveé, njé pjesé e
qytetaréve té Kosovés nuk e kané arritur kété kriter, pa fajin e tyre, pér shkak té largimit
diskriminuesngapuna. Né anén tjetér, kompleksiteti i késaj ¢éshtje shprehet me nevojén e
ndryshimit té legjislacionit né ményré afirmative pér
shkaktérrethanavetérejadhetéjashtézakonshme, qé kané ndodhur, pérkundér kriterit té
pércaktuar me ligjin qé ka qgené né fugi né kohén kur kéta qytetaré kané themeluar
marrédhénien punés. Né anén tjetér, edhe legjislacioni aktual i Kosovés, té drejtén e
pérfitimit té€ pensionit kontributpagues t€ moshés e ka rregulluar duke u bazuar né té
njéjtin kriter gé kané pércaktuar ligjet e asaj kohe, gé té drejté té pérfitimit kané vetém
punétorét qé kané arritur stazhin pensional prej 15 viteve.

Né keté drejtim, Avokati i Popullit rikujton gjithashtu se pérvec anés ligjore, kjo céshtje
pér shtetin e Kosovés mund té paraqitet si sfiduese edhe né raport me mundésité
buxhetore pér mbulimin e shpenzimeve pér dhénien e pensionevepérkategorinénéfjalé.

Kjo problematiké éshté trashéguar nga periudha e para luftés dhe nga rrethanat té cilat
jané paraqgitur né Kosové. Si¢ dihet edhe nga aspekti i legjislacionit, Kosova ka
trashéguar ligjet e ish KSAK-sé (Ish-Krahina Socialiste Autonome e Kosovés) dhe ligjet
federative té ish RSFJ-sé, pérfshiré edhe fushén e pensioneve.

Konkretisht, e drejta pér pension kontributpagues para vitit 1999 éshté rregulluar me
Ligjin pér Sigurimin Pensionallnvalidor nr.011-24/83, Gazeta Zyrtare e KSAK-sé
nr.26/83 (né tekstin e métejmé: Ligji Nr.011-24/83 i KSAK) dhe Ligjin federativ té ish
RSFJ-sé, ku éshté pércaktuar Kkriteri i lartpérmendur prej 15 viteve té stazhit pensional pér
té fituar té drejtén e pensionit kontributpagues. Si té tilla, kéto ligje nuk jané konsideruar
se kané karakter diskriminues, dhe sigurisht pér kohén kur jané miratuar nuk ka pasur njé
pérmbajte té tillé.

Megjithaté, Avokati i Popullit rithekson se pér njé kategori té qytetaréve té Kosovés
largimi diskriminues nga puna né kohén e masave té dhunshme ka gené shkaku kryesor
pse nuk e kané arritur kohén e stazhit pensional prej 15 viteve. Andaj ky fakt pérbén
rrethané té re dhe té jashtézakonshme pértej dispozités sé ligjit, i cili ka gené né fuqi dhe
ka pércaktuar Kkriteret e pérfitimit té sé drejtés pér pension kontributpagues.

Mbi keté bazé, Avokati i Popullit vleréson se e drejta pér pensionin kontributpagues pér
gytetarét e késaj kategorie duhet té pércaktohet jo vetém né lidhje me kriterin gé ka
pércaktuar ligji i asaj kohe (stazhin pensional prej 15 viteve), por edhe duke vlerésuar
faktin se largimi nga puna éshté béré né ményré diskriminuese né kohén e masave té
dhunshme.

Avokati i Popullit éshté informuar né vazhdimési edhe nga ankesat! qé ka pranuar né
lidhje me keté problematiké dhe raportimet e vazhdueshme né media. Né keté drejtim,
Avokati i Popullit edhe me herét e ka adresuar keté ¢éshtje té institucionet e Kosoveés, né
rend té paré né Ministriné e Punés dhe Mirégenies Sociale (né tekstin e métejmé: MPMS)

!AnkesaNdueKalajdhetétjerétkundérQeveriséséRepublikésséKosovés

si dhe né ményré té rregullt népérmjet raporteve vjetore ka njoftuar edhe Kuvendin e
Republikés sé Kosoveés.

16. Institucioni i Avokatit t& Popullit (né tekstin e métejmé: 1AP) né vazhdimési pranon
ankesa nga individé dhe shogata qé pérfagésojé kété lidhur me kriteret e pércaktuara me
Ligjin pér Skemat Pensionale té Financuara nga Shteti? pér pérfitimin e pensionit
kontributpagues, me té cilat pércaktohet se pérveg arritjes s€ moshés 65 vjecare nevojiten
edhe 15 vite stazh pensional. Ankuesit konsiderojné se kéto kritere janéné kundérshtim
me té drejtat dhe lirité themelore té pércaktuara né KonventénEvropiane pér té Drejtat e
Njeriut (KEDNJ)”.

17. Lidhur me trajtimin e késaj problematike éshté béré njé analizé ligjore dhe éshté zhvilluar
njé takim me Zyrén Ligjore t¢ MPMS-sé nga zyrtarét e IAP-sé dhe pas késaj konstatimi i
Avokatit té Popullit ishte se pretendimet e ankuesve nuk jané té géndrueshme né kuptim
té ligjshmérisé, pér faktin se ky kriter (15 vite té stazhit pensional) éshté shprehimisht i
pércaktuar né ligj. Ndérsa né raport me KEDNJ, sigurisht pér shkak té natyrés saj
konventa nuk e definon té drejtén né pension né kuptim té kritereve specifike, té cilat
pércaktohen nga legjislacioni i brendshém i shteteve.

18. Avokati i Popullit ka analizuar kété problem né drejtim té sgarimit té rrethanave qé kané
ndikuar né mos plotésimin e Kkétij kriteri nga njé pjesé e qytetaréve qé kané punuar para
vitit 1999. Ky fakt konsiston né largimin nga puna né ményré arbitrare dhe diskriminuese
né kohén e instalimit t& masave té dhunshme né Kosové né vitet e 90-ta. Mbi kété bazé,
Avokati i Popullit insiston se ky fakt nuk mund té injorohet nga institucionet e Republikés
sé Kosovés dhe se duhet té gjendet njé zgjidhje e arsyeshme ligjore mbi té drejtén e
qytetaréve pér té pérfituar nga pensioni kontributpagues.

19. Jané analizuar disa raste té largimit nga puna né vitet e 90-ta, né kohén e vendosjes sé
masave té dhunshme, me géllim té argumentimit se ky proces ka gené arbitrar dhe
diskriminues. Prandaj, ky fakt pérbén arsye té mjaftueshme qé té ndryshohet Ligji pér
Pensione dhe késaj kategorie t'ju njihet e drejta né pension kontributpagues té moshés
edhe pse nuk kané arritur kriterin prej 15 viteve té stazhit pensional.

20. Me géllim té prezantimit té kétyre rrethanave, né vijim do té prezantohet njé nga rastet e
analizuara nga Avokati i Popullit né lidhje me ményrén e largimit nga puna né vitet e 90-
ta, né bazé té dokumentacionit té shqyrtuar dhe shkresave té asaj kohe gé jané té
disponueshme. Njé nga rastet e shumta éshté edhe i larguari nga puna né kohén e masave
t& dhunshme me inicialet S.J. q€ ka punuar né pozité drejtuese né NN “Mirusha” né Kliné
nga viti 1985 deri me daté 17.01.1991, kur i éshté shképutur marrédhénie e punés. Né
lidhje me kété rast té pushimit nga puna né kohén e vendosjes sé masave té dhunshme né
Kosové, faktet jané si né vijim:

2Ligji Nr.04/L-131 pér Skemat Pensionale té Financuara nga Shteti, &éshté miratuar né vitin 2014. Ky ligj
rregullon edhe té drejtén né pension kontributpagues t& moshés, qé ka té béjé edhe me problematikén e trajtuar
né keté raport.

Marrédhénia e punés né NN Mirusha éshté themeluar me daté 08.05.1985. Pér me
tepér, S.J. posedon njé numér té shkresave né lidhje me krijimin e marrédhénies sé
punés dhe vazhdimin e saj né pajtim me ligjet né fugi dhe aktet e brendshme té
ndérmarrjes né fjalé, deri né vendimin pér shképutjen e marrédhénies sé punés. Né
kété drejtim, si déshmi gé jané analizuar nga IAP jané: libreza e punés gé déshmon
pér marrédhénien e punés; Aktvendimi mbi caktimin né vendin e punés né pozitén
“Shef i objektit” (25.03.1986); Aktvendimi pér caktimin né pozitéen “Udhéheqés i
prodhimit” (06.03.1987); “Aktvendimi pér caktimin e bazés starte pér llogaritjen e
akontacionit té té ardhurave personale (01.10.1986)”; “Aktvendimin pér caktimin e
bazés fillestare pér llogaritjen e akontacionit té té ardhurave personale
(24.11.1987)”, Polisa e sigurimit, etj.

21. Né vijim do té paraqgitet rrjedha kronologjike e veprimeve deri né vendimin pér
shképutjen e marrédhénies sé punés, qé del té jené arbitrare dhe diskriminuese:

Pas shfrytézimit té pushimit vjetor nga data 17.09.1990 deri me 19.10.1990 (Vendimi
Nr.245/55, dt.13.09.1990), fillon njé rrjedh jo e zakonshme e veprimeve deri te
vendimi pér shképutjen e marrédhénies sé punés. Késhtu me daté 26.11.1990 éshté
marré njé Vendim i Késhillit t&¢ Punétoréve pér pushim me pagesé prej 50% nga té
ardhurat personale, prej datés 01.12.1990 deri me 01.03.1991 (vendim té cilin S.J.
deklaron se nuk e ka paré asnjéheré, vec i éshté kumtuar gojarisht atij dhe disa
punétoréve té tjeré té ndérmarrjes);

Pastaj pérkundér vendimit té lartpérmendur se do té jené né pushim deri me daté
01.03.1991, S.J. dhe punétorét e tjeré kané marré ftesé pér t’u paraqitur né puné, né
zyrén e Drejtorit me daté 09.01.1991, pér shkak té kryerjes sé detyrave té punés nga
neni 72 dhe 75 i Statutit t€ ndérmarrjes. S.J. deklaron se: “me njé pjesé té stafit
udhéheqés té njésive punuese jané paragitur né puné dhe kané kuptuar se né zyrén e
drejtorit jané vendosur masat e dhunshme. Nga Sindikata e pavarur éshté marré
géndrim gé té gjithé punétorét té hyjné né biseda me stafin qé pérfagésonin sistemin e
masave té dhunshme, dhe keté veprim e kemi ndérmarré. Pér bisedat me stafin e
masave té dhunshme ekziston edhe déshmi Nr.5/91 (e cila nuk éshté dhéné né
dispozicion pér punétorét dhe pastaj me voné as pér avokatin e angazhuar nga grupi i
punétoréve)”.

Pas késaj, S.J. ka pranuar Vendimin Nr.163 té datés 17.01.1991 pér shképutjen e
marrédhénies s€ punés, i marr€é nga “Organi i pérkohshém punédrejtues”, sipas
Ligjit mbi Marrédhéniet e Punés sé Serbisé (FletorjaZyrtare e RSS Nr.40/90). Né kété
vendim ndér té tjera éshté cekur shprehimisht se marrédhénia e punés shképutet pa
pélgimin e punétorit! Nga kjo vérehet se kemi té b&mé me njé legjislacion gé ka
ndryshuar né vitin 1990 pas suprimimit t& Autonomisé sé Kosoveés, dhe si rrjedhojé
pér shképutje té marrédhénies sé punés nuk éshté aplikuar legjislacioni i KSAK-sé gé
ka gené né fugi né kohén e themelimit té késaj marrédhénie.

Pastaj, S.J. dhe punétorét e tjeré té larguar nga puna, kané autorizuar njé Avokat i cili
ka parashtruar ankesé kundér kétyre vendimeve, por pa sukses pér shkak edhe té

ményrés sé funksionimit té sistemit té drejtésisé pas vendosjes sé masave té dhunshme
dhe kushteveté krijuara si pasojé e kétyre masave.

22. Nga faktet e prezantuara me larté, vérehet se praktikat e largimit nga puna né vitet 90-ta
kané gené arbitrare dhe diskriminuese. Kjo arsyeton edhe keté raport dhe angazhimet e
Avokatit té Popullit pér zgjidhjen pozitive té kétij problemi.

23. Ky aspekt do té trajtohet edhe pérmes njé analize ligjore té dispozitave gé kané rregulluar
té drejtén e pérfitimit nga pensioni kontributpagues dhe legjislacionit aktual t¢ Republikés
sé Kosovés. Andaj me géllim té propozimit té njé zgjidhje té drejté pér keté kategori té
qytetaréve, né vijim do té analizohet legjislacioni gé rregullon keté fushé dhe parimet
kushtetuese gé i zbaton Republika e Kosovés, gé jané garanci gé asnjé gytetaré té& mos
démtohet pér shkak té praktikave arbitrare dhe diskriminuese.

ANALIZA E LEGJISLACIONIT, PRAKTIKA GJYQESORE DHE OBLIGIMET
POZITIVE TE SHTETIT NE RAPORT ME TE DREJTAT E QYTETAREVE

Analiza ligjore

24. Si¢ éshté theksuar edhe né kété raport, aktualisht e drejta né pension kontributpagues né
Kosové éshté e rregulluar me Ligjin Nr.04/L-131 Pér Skemat Pensionale té Financuara
nga Shteti (né tekstin e métejmé: LSPFSh), ku né nenin 4 té tij, pércaktohen 6 skema
pensionale, pérkatésisht té drejta né pension si: 1) E drejta né pension bazik té€ moshés; 2)
E drejta né pension kontributpagues té moshés; 3) E drejta né pension té aftésisé sé
kufizuar; 4) E drejta né pension té parakohshém; 5) E drejta né pension invalidor té
punés; dhe 6) E drejta né pension familjar.

25. Nga takimi i realizuar me zyrtarét ligjor t6 MPMS-sé é&shté konfirmuar se ligji zbatohet
pjesérisht, né kuptimin e asaj se disa skema pensionale kané implikime financiare dhe
aktualisht éshté véshtiré té zbatohen, mirépo skema e pensionit kontributpagues té moshés
éshté duke u zbatuar. Kjo skemé fillimisht éshté zbatuar né ményré lineare ku té gjithé
pérfituesit kané marré pagesé té njéjté, pavarésisht profesionit gé e kané kryer dhe vitet e
stazhit pensional. Mirépo ky aspekt éshté rregulluar me Udhézimin Administrativ
Nr.09/2015 té datés 31.12.2015 (né tekstin e métejmé: Udhézimi Nr.09/2015) pér
kategorizimin e shfrytézuesve té pensionit kontributpagues sipas strukturés kualifikuese
dhe kohézgjatjes sé pagesés sé kontributeve-stazhit pensional, i cili ka béré kategorizimin
e pensionistéve gé pérfitojné nga kjo skemé.

26. Kjo skemé vlen pér qytetarét e Kosovés té cilét kané paguar kontributet né ish Fondin
Pensional t& Kosovés para datés 01.01.1999 sipas dispozitave té Ligjit Nr.011-24/83 té
KSAK-sé.

27. Kushtet dhe kriteret pér njohjen e té drejtés né pension kontributpagues té moshés jané té
pércaktuara né nenin 8 té LSPFSh ku parashihet se té drejtén né pension kontributpagues
té moshés e realizojné té gjithé personat té cilét kané shtetési té Kosovés dhe té cilét:

1.1. kané mbushur moshén gjashtédhjeté e pesé (65) vjecare;

28.

29.

30.

31.

1.2. duhet té keté stazh pensionalkontributdhénés, sipas Ligjit pér Sigurimin
Pensional dhe Invalidor nr. 011-24/83 (Gazeta Zyrtare e KSAK nr.26/83) para datés
01.01.1999; (theks i shtuar)

1.3. ofrojné déshmi té vlefshme mbi pagesén e kontributeve sipas dispozitave té Ligjit
pér Sigurimin Pensional dhe Invalidor nr.011-24/83 (Gazeta Zyrtare e KSAK
nr.26/83) para datés 01.01.1999.

Nga kjo dispozité, del se ligji aktual né lidhje me kriterin e stazhit pensional pér
kategoriné e qytetaréve gé kané punuar para vitit 1999 nuk pércakton kohézgjatje té
stazhit pensionalkontributpagues. Ligji aktual i referohet Ligjit Nr.011-24/83 t¢ KSAK-
sé, i cili né pérputhje me ligjin federativ,hollésisht rregullon té drejtat nga sigurimi
pensional e invalidor pér KSAK, né pérputhje me ligjin federativ, pérkatésisht Ligjin pér
té Drejtat Themelore nga Sigurimi Pensional dhe Invalidor (SI. List SFRJ br, 23/82,
77/82) ku shprehimisht pércaktohen kriteret e tilla (né tekstin e métejmé: Ligji federativ).
Pra éshté ligji federativ, ai i cili pércakton té drejtat themelore nga sigurimi pensional, e
né kété kuptim pércaktohen edhe kriteret pér pérfitimin e pensionit kontributpagues ku
njé ndér to éshté kohézgjatja e stazhit pensional.

Ligji federativ si akt suprem i zbatueshém pér té gjitha ish-Republikat dhe Krahinat, ka
pércaktuar parimet, té drejtat dhe kushtet themelore lidhur me sigurimin pensional dhe
invalidor ndérsa Ligji Nr. 011-24/83 i KSAK-sé pércakton hollésité dhe specifikat e
sigurimit pensional. Ligji federativ né ményré taksative definon kushtet pér pérfitimin e té
drejtés né pension kontributpagues té moshés (Kapitulli 111, Pjesa 1, neni 21) si né vijim:
“... | siguruari fiton té drejtén e pensionit té plegérisé kur arrin moshén 65 vjecare
(mashkulli), respektivisht 60 vjet (femra) dhe sé paku 15 vite stazh pensional... ”.

Si i tillé ky kriter pér “stazh pensional prej sépaku 15 viteve” &shté bartur né
legjislacionin e Republikés sé Kosovés, pérkatésisht LSPFSh (neni 8), si¢ ju referuam me
larté. Pikérisht ky pércaktim, pamundéson gé njé pjesé e gytetaréve gqé kané punuar para
vitit 1999 té pérfitojné nga skema e pensionit kontributpagues té moshés, té cilét nuk kané
arritur t€ kené stazh pensional prej 15 viteve pér shkak té largimit arbitrar dhe
diskriminues nga puna, né kohén e vendosjes sé masave té dhunshme né Kosové. Duhet
theksuar se té njéjtit kriter i referohet edhe Udhézimi Administrativ (UA) Nr.11/2007 pér
Zbatimin e Vendimit t& Qeverisé 13/2007, ku né nenin 3 si kritere pér pérfitimin e
pensionit kontributpagues ka pércaktuar arritjen e moshés 65 vjecare dhe minimum 15
vjet stazh té sigurimit pensional. Ky udhézim duket se ka rregulluar keté fushé deri né
hyrjen né fuqi té LSPFSh.

Nga kjo gé u prezantua me larté, vérehet se sipas legjislacionit aktual (ex lege) qytetarét e
Kosovés gé kané punuar para vitit 1999 por gé nuk kané arritur stazhin pensional prej 15
viteve nuk mund té pérfitojné nga pensioni kontributpagues i moshés. Késhtu, pa
ndryshimin e legjislacionit né fugi kjo kategori e gytetaréve nuk mund té pérfshihen né
kété skemé pensionale, derisa kemi té béjmé me njé kriter ligjor té pavolitshém pér kété
kategori.

32.

33.

34.

35.

36.

37.

Kété pércaktim té nenit 8 t¢ LSPFSh i cili normon kriterin prej 15 vitesh té stazhit
pensional si¢ ka gené i pércaktuar né Ligjin e KSAK-sé, pérkatésisht Ligjin federativ,
pérkundér faktit se ndjek njé logjiké harmonike né kuptimin e hartimit té legjislacionit,
Avokati i Popullit e konsideron si té padrejté né raport me punétorét té cilét jané larguar
né ményré arbitrare dhe diskriminuese nga puna né vitet e 90-ta, né kohén e masave té
dhunshme.

Avokati i Popullit vleréson se pér njé trajtim jo diskriminues, té drejté dhe né pajtim me
respektimin e dinjitetit njerézor, shteti i Kosovés duhet té afirmoj té drejtat e qytetaréve
gé té mos démtohen nga praktikat diskriminuese gé kané ndodhur né té kaluarén, si¢ ka
gené praktika e largimit té dhunshém nga puna, pa fajin e punétoréve.

Kjo praktiké u prezantua edhe né rastin e analizuar né keté raport (Rasti i largimit té S.J.
nga puna né fillim té vitit 1991 nga ndérmarria “NN Mirusha” né Kliné), Ku nga
déshmité e ofruara nga S.J. del gartésisht se largimi i punétoréve nga ndérmarrja “NN
Mirusha” éshté béré né ményré arbitrare dhe mbi baza diskriminuese, edhe pse referenca
éshté béré né ligjet e Serbisé (né rastin konkret né Ligjin mbi marrédhéniet e punés sé
Serbisé (Flet.Zyrtare e RSS Nr.40/90) dhe pér me tepér vendimi pér largim nga puna
&shté marré nga “Organi i pérkohshém punédrejtues”).

Pér shkak té natyrés sé kétij raporti, Avokati i Popullit ka prezantuar vetém njé rast sa pér
elaborim té praktikés arbitrare dhe diskriminuese té largimit nga puna né vitet 90-ta,
mirépo e njéjta praktiké éshté zbatuar edhe ndaj punétoréve té tjeré té larguar pas
suprimimit té Autonomisé sé Kosovés dhe vendosjes sé masave té dhunshme. Pér té
kuptuar se kjo praktiké ka qgené diskriminuese dhe e dhunshme, mjafton rikujtimi i
“autoritetit t€ instaluar né at€ kohé&” qé ka marré vendimet e largimit nga puna,
pérkatésisht “Organit té pérkohshém punédrejtues” (sic), qé pérfagéson vendosjen
masave té dhunshme né institucionet dhe ndérmarrjet né Kosovén e viteve 90-ta.

Pér Avokatin e Popullit, kjo arsye éshté e mjaftueshme gé Institucionet e Republikés sé
Kosovés (né rend té paré MPMS dhe Qeveria e Republikés sé Kosovés) té shmangin
diskriminimin e késaj kategorie té gytetaréve dhe té ndryshojné LSPFSh, pérkatésisht
nenin 8 té tij, duke njohur té drejtén pér pension kontributpagues té moshés pér té gjithé
gytetarét gé kané punuar para vitit 1999 por gé jané larguar njéanshém nga puna, mbi
bazé té praktikave arbitrare dhe diskriminuese. Kjo do té ishte trajtim i drejté, gé Kkjo
kategori mos té diskriminohet thjesht pér shkak té njé dispozite gé pér rrethana normale
ka pércaktuar si kriter stazhin pensional prej 15 viteve, por té vlerésohet drejté edhe
rrethana e jashtézakonshme gé jané paragitur pastaj me vendosjen e masave té dhunshme
e diskriminuese né Kosoveé.

Gjithashtu, Avokati i Popullit térheq vémendjen se nga njé interpretim géllimor i Ligjit
Nr. 011-24/83 i KSAK-sé dhe dispozités sé Ligjit federativ qé pércakton si kriter “stazhin
pensional prej 15 viteve” del se ky pércaktim éshté parashikuar pér rrethana normale,
duke mos parashikuar (natyrshém) lindjen e rrethanave té jashtézakonshme gé do té mund
té pengonin punétorét né arritjen e kétij kriteri, si¢ jané paragitur me voné masat e
dhunshme dhe politika diskriminuese. Andaj edhe pranimi i késaj dispozite nga ligjvénési

né Kosové si¢ ka ndodhur deri tani edhe me LSPFSh nuk éshté vlerésim real i rrethanave
té jashtézakonshme qé jané paragitur né vitet e 90-ta.

Praktika gjygésore dhe aktet normative né raport me procesin e largimit nga puna né
kohén e masave té dhunshme né Kosové

38.

39.

40.

41.

42.

Pér me tepér, Avokati i Popullit rikujton se largimin nga puna né kohén e masave té
dhunshme, si diskriminuese e ka cilésuar edheDhoma e Vecanté (me voné edhe Dhoma e
Posagcme, né lidhje me listat e punétoréve té ndérmarrjeve Shogérore (NSh) pér
pjesémarrje né procesin e privatizimit, Tribunli i Hagés né aktgjykimet e nxjerra,
Rezolutat e OKB-sé, etj.

Sic dihet, né pajtim me Rregulloret e UNMIK-ut mbi té drejtat e punétoréve t€ NSh qé
privatizohen, té drejté né 20% nga té ardhurat e privatizimit kanépunétorét té cilét jané té
regjistruar si punétoré té NSh né kohén e privatizimit, pér jo mé pak se tre vite dhe té cilét
duhet t€ jené “né list€ t€ punétoréve”. Krijimi i list€s (“lista e punétoréve”) €shté paraparé
té béhet né baza jo diskriminuese nga organi pérfagésues i punonjésve né NSh, né
bashképunim me Federatén e Sindikatave té Pavarura té Kosovés, dhe té paragitet né ish-
Agjenciné Kosovare té Mirébesimit (tani Agjencia Kosovare e Privatizimit). Punétorét té
cilét nuk jané pérfshiré n€ “listé t& punétoréve” si parakusht pér pérfitim t€ beneficioneve
kané pasur té drejté té paragesin ankesé né Dhomén e Posagcme, me pretendimin se kané
gené té diskriminuar, dhe pér keté arsye nuk kané arritur té pérfshihen né “listén legjitime
té punétoréve”.

Pér me tepér, Dhoma e Posa¢cme ka ngritur edhe pyetje né lidhje me pajtueshmériné e
Rregullores 2003/13 me dispozitat e vecanta t¢ KEDNJ né kuptim té trajtimit jo
diskriminues. Kété fakt, Avokati i Popullit e thekson me géllim té rikujtimit se ky
standard i referencés né KEDNJ éshté béré né kohén kur Kosova nuk ka qgené shtet i
pavarur dhe rrjedhimisht nuk ka ekzistuar Kushtetuta qé éshté sot né fugi, sipas té cilés
KEDNJ listohet si instrument drejtpérdrejt i zbatueshém né Kosoveé (neni 22).

Nga kjo dispozité, del se zbatimi i standardeve té pércaktuara né KEDNJ pérbén detyrim
kushtetues pér institucionet e Republikés sé Kosovés, dhe se kéto duhet té zbatohen edhe
né pércaktimin e té drejtave té tjera, konkretisht edhe pér té drejtén e pérfitimit nga
pensioni  kontibutpagues. Kjo c¢éshtje duhet té vlerésohet né lidhje me bazén
diskriminuese té largimit nga puna né kohén e masave té dhunshme.

Njé aspekt i vecanté né lidhje me normat kundér diskriminimit, ka qené edhe kérkesa e
vitit 2006 e Dhomés sé Vecanté pér Pérfagésuesin Special té Sekretarit té Pérgjithshém,
gé té gartésojé nése Ligji Kundér Diskriminimit i Kosovés i zévendéson dispozitat pér
llojin e déshmive té diskriminimit né lidhje me pérfshirjen e punétoréve né lista (Shih
Aktgjykimi né rastin e Ndérmarrjes Progres “Qemajl Peja kundér AKM-sé” i datés 17
janar 2006, SCEL-05-0002). Kjo kérkesé e gjykatés gé té drejtat e qytetaréve té
respektohen né raport me Ligjin kundér Diskriminimit (tani Ligji pérMbrojtje nga
Diskriminimi) e cila pérmban garancité me té larta ndérkombétare pér mbrojtjen kundér
diskriminimit, pérbén njé standard té avancuar. Avokati i Popullit vleréson se ky standard

43.

44,

45,

46.

47.

duhet té zbatohet edhe né lidhje me té drejtén e pensionistéve kontributpagues qé kané
punuar para vitit 1999, né kuptim té ndryshimit té nenit 8 té LSPFSh.

Né lidhje me keté céshtje, fakt tjetér interesant sa i pérket praktikés sé Dhomés sé
Vecanté té Gjykatés Supreme, ka gené edhe géndrimi gé né lidhje me ankesat e njé
numri té punétoréve gé supozojné gé jané pérjashtuar nga lista e punonjésve pér shkak té
diskriminimit, t& marren parasysh dhe faktet e tjera me te cilat supozohet se ka pas
diskriminim, dhe jo vetém provat materiale si¢ kérkohej me nenin 10.6 (b) té
Rregullores sé UNMIK-ut Nr. 2003/13, duke e cilésuar dispozitén né fjalé si
diskriminuese sipas jurisprudencés sé Gjykatés Evropiane pér té Drejtat e Njeriut sa i
pérket nenit 14 té Konventés dhe nenit 8 té Ligjit kundér diskriminimit.

Pér me tepér, keté standard me voné e ka avancuar edhe Dhoma e Posagcme e Gjykatés
Supreme (né tekstin ¢ métejmé: DHPGIJS), duke konstatuar se “Personat gé supozohet se
I jané nénshtruar diskriminimit jané punétorét té cilét nuk jané pérfshiré né listén
pérfundimtare té punétoréve me té drejta pér té pérfituar njé pjesé nga 20% e té
ardhurave pér shkak té pérkatésisé sé tyre etnike, besimeve politike dhe fetare. Varésisht
nga periudha, ata ishin né vecanti: a) punétorét e pérkatésisé etnike shqgiptare, ashkali,
romé, egjiptian, goran dhe turq, té cilét ishin pushuar pér shkage diskriminuese né
periudhén prej vitit 1989 dhe 1999 ....”. 3

DHPGJS me vendimet e saj (ASC-11-0069, AC-1-120012 etj.), gjithashtu ka theksuar se
“... shikuar né aspektin kohor, né lidhje me diskriminimin e pésuar nga kategorité e
lartpérmendura té punétoréve, duhet té pérmendet si vijon: a) Mé 26 korrik 1990, geveria
serbe shpalli “Ligjin e Marrédhénieve té Punés né Rrethana té Vecanta” (Gazeta
Zyrtare e Republikés sé Serbisé nr. 40/90), me té cilin, si rezultat, erdhi largimi i mijéra
punétoréve shqgiptaré nga vendet e tyre té punés (shih né kété piké, edhe Aktgjykimin e
TPNJ-sé* té datés 30 néntor 2005 né Iéndén nr. IT-03-66, fage 16, par. 39, gé thoté: Né
vitin 1990, Kuvendi i Kosovés dhe Qeveria Krahinore u suprimuan. Né mars 1990,
Kuvendi i Serbisé miratoi njé séré masash té cilat cuan né hegjen nga puna té shgiptaréve
té Kosovés nga institucionet politike dhe ekonomike dhe nga ndérmarrjet e médha
ekonomike ...”.

Mbi keté bazé, Avokati i Popullit rikujton se Ligji i Marrédhénieve té Punés né Rrethana
té Vecanta” (Gazeta Zyrtare e Republikés s€ Serbisé nr. 40/90) ka gené diskriminues dhe
bazuar né keté akt té miratuar né kohén e vendosjes sé masave té dhunshme éshté béré
largimi i punétoréve nga puna, kryesisht té pérkatésisé etnike shqiptare. Ky fakt vérehet
gartésisht edhe né rastin e prezantuar mé sipér (shih pika 19). Gjithashtu, Avokati i
Popullit rikujton se ky ligj konsiderohet si diskriminues edhe sipas Rregullores sé
UNMIK-ut 1999/24.°

Prandaj, derisa ligji i lartpérmendur ka pas karakter diskriminues, nga njé interpretim
logjik del se té gjitha pasojat qé ka prodhuar ky ligj si i tillé, jané diskriminuese. Duke u

3Aktgjykimi i datés 12 mars 2015 — AC-1.-14-0023.

“Tribunali i Hagés pér krimet né ish-Jugosllavi.

SRregullorja e UNMIK-ut 1999/24 éshté miratuar me 12 dhjetor 1999, me géllim té pércaktimit té ligjit né fugi
né Kosove.

49,

50.

bazuar né keté fakt, Avokati i Popullit insiston se ndryshimi iLSPFSh, pérkatésisht neni 8
i tij, éshté i domosdoshém me qéllim té njohjes sé té drejtés pér pension kontributpagues
té gjithé qytetaréve € kané punuar para vitit 1999 dhe nuk kané arritur “stazhin pensional
prej 15 viteve” pér shkak té largimit nga puna né baza té diskriminimit.

Né kété drejtim, Avokati i Popullit rikujton edhe referencén e DHPGJS né Rezolutén e
Asamblesé sé Pérgjithshme té KB-sé nr. 48/153 té datés 20 dhjetor 1993, e cila e njeh
(dhe dénon) mes t&é tjerave “... masat dhe praktikat e diskriminimit dhe shkeljet e té
drejtave té njeriut té shqiptaréve té Kosovés, si dhe represionin e madh té béré nga
autoritetet serbe, duke pérfshiré: ... b. Largimin diskriminues té zyrtaréve shqiptaré,
vecanérisht nga policia dhe gjygésori, largimin masiv té shgiptaréve nga pozitat
profesioniste, administrative dhe pozitat tjera té kualifikuara né ndérmarrjet shogérore
dhe institucionet publike, duke pérfshiré mésuesit nga sistemi shkollor i drejtuar nga
serbét.”

Pér me tepér, ligj diskriminues ka gené edhe “Ligji mbi Masat e Pérkohshme pér
Mbrojtjen Shogérore té té Drejtave Veté-Menaxhuese dhe t€ Pronés Shoqérore” (Gazeta
Zyrtare € RSS nr. 49 té datés 28 tetor 1989) qé ka mundésuar gé pérmes té
ashtuquajturave “Masa t€ Pérkohshme” t€ vendosura né Ndérmarrjet Shogérore (NSH),
menaxhmenti shqiptar éshté larguar nga puna dhe éshté zévendésuar me menaxhmentin
serb. Edhe keté kategori té menaxheréve té larguar e pérfagéson né ményré tipike rasti i
prezantuar i punétorit me pozité drejtuese S.J. Po ashtu, edhe ky ligj konsiderohet i
shfugizuar me Rregulloren e UNMIK-ut 1999/24 pér shkak té karakterit diskriminues.

Nga kjo gé u trajtua me larté, del gartésisht se largimi nga puna né kohén e masave té
dhunshme ka gené njé proces diskriminues i bazuar né ligje diskriminuese. Mbi kété
bazé, Avokati i Popullit térheq vémendjen se nga kéto fakte lind detyrimi kushtetues pér
Qeveriné e Republikés sé Kosovés gé té marré masat pér té ménjanuar diskriminimin e
késaj kategorie té qytetaréve duke njohur té drejtén e tyre né pension kontributpagues té
moshés pér qytetarét gé nuk kané arritur stazhin pensional prej 15 viteve pér shkak té
largimit té dhunshém e diskriminues nga puna né vitet e 90-ta.

Detyrimet kushtetuese dhe obligimet pozitive té shtetit té Kosovés né raport me té
drejtat e qytetaréve

51.

52.

Obligimi i shtetit t&é Kosovés pér té njohur té drejtén né pension kontributpagues pér
kategoriné e qytetaréve gé jané larguar nga puna né baza diskriminuese buron nga njé
numér i dispozitave té Kushtetutés. Né rend té paré nga dispozitat themelore té
Kushtetutés, pérkatésisht neni 3 [Barazia para ligjit] ku ndér té tjera pércaktohet se:
“Ushtrimi i autoritetit publik né Republikén e Kosovés bazohet né parimet e barazisé
para ligjit té té gjithé individéve dhe né respektimin e ploté té té drejtave dhe lirive
themelore té njeriut, té pranuara ndérkombétarisht ...” (paragrafi 2).

Né frymén e késaj dispozité themelore duhet té miratohet edhe legjislacioni qé pércakton
té drejtat e caktuara té qytetaréve, pérfshiré edhe ligjin gé pércakton té drejtén né pension.
Né keté drejtim, derisa éshté fakt i pakontestueshém se njé pjesé e qytetaréve jané larguar
né baza diskriminuese nga puna, né kohén e masave té dhunshme, dhe pér kété shkak nuk

53.

54.

55.

56.

S57.

e kané arritur “stazhin pensional prej 15 viteve”, atéheré pér njé barazi para ligjit kjo
kategori nuk mund té barazohet me pjesén tjetér té qytetaréve ndaj té ciléve nuk éshté
zbatuar e njéjta praktiké (ndaj té ciléve, rrjedhimisht edhe mund té zbatohet kriteri pér
stazh pensional prej 15 viteve). Konkretisht, respektimi i kétij parimi do té nénkuptonte
ndryshimin e nenit 8 t& LSPFSh, dhe pér keté kategori té qytetaréve té njihet e drejta né
pension kontributpagues edhe nése nuk éshté arritur kriterin pér stazh pensional. Né té
kundértén, Avokati i Popullit vleréson se dispozita e nenit 8 té LSPFSh, si¢ éshté
aktualisht, e legjitimon praktikén diskriminuese té largimit nga puna né kohén e masave
té dhunshme, dhe né frymén e tij e cenon parimin themelor té barazisé sé qytetaréve para
ligjit.

Ky interpretim gjen mbéshtetje edhe né kapitullin e I1-té té Kushtetutés {Té Drejtat dhe
Lirité Themelore}, pérkatésisht né nenin 24 [Barazia para Ligjit] , paragrafi 3, Kku
shprehimisht pércaktohet se: “Parimet e mbrojtjes sé barabarté ligjore nuk parandalojné
vénien e masave té nevojshme pér mbrojtjen dhe pérparimin e té drejtave té individéve
dhe grupeve gé jané né pozité té pabarabarté. Masat e tilla do té zbatohen vetém derisa té
arrihet géllimi pér té cilin jané véné ato.” Si e tillé, kjo dispozité kushtetuese pércakton
bazén se pér njé barazi para ligjit, shteti mund té intervenojé me masa té vecanta pér
favorizimin e individéve apo grupeve gé nuk jané té barabarté (i ashtuquajturi
diskriminim pozitiv), me géllim té barazisé me qytetarét e tjeré gé nuk jané né pozité té
tillé.

Pér mé tepér, ky standard parashihet edhe si njé nga obligimet themelore té shtetit, ku né
nenin 58 [Pérgjegjésité e Shtetit], paragrafi 4 i Kushtetutés, parashihet se:* Republika e
Kosovés, sipas nevojés, do té miratojé masa adekuate pér té promovuar njé barazi té
ploté dhe efektive ndérmjet pjesétaréve té komuniteteve né té gjitha fushat e jetés
ekonomike, shogérore, politike dhe kulturore. Masat e tilla nuk do té konsiderohen té jené
vepér e diskriminimit”.

Gjithashtu, ndryshimi i LSPFSh (nenit 8) me géllim gé té njihet e drejta né pension
kontributpagues té moshés pér kété kategori té qytetaréve qé jané diskriminuar né kohén e
masave té dhunshme, pérkon edhe me vlerat mbi té cilat bazohet Republika e Kosovés, ku
pérvec tjerash konsistojné né barazi dhe mosdiskriminim (neni 7 i Kushtetutés).

Né lidhje me diskriminimin, né Republikén e Kosovés réndési té vecanté ka edhe Ligji
pér Mbrojtjen nga Diskriminimi, © i cili paraget njé kornizé té pérgjithshme té
parandalimit dhe luftimit t€ diskriminimit “né bazé té kombésisé apo lidhjes me ndonjé
komunitet, origjinés sociale apo kombétare, racés, etnisé...etj, me qéllim té zbatimit té
parimit té trajtimit té barabarté.(neni 1, paragrafil)”.

Né raport me mbrojtjen nga diskriminimi, obligimet e shtetit t&¢ Kosovés burojné edhe nga
neni 14 i KEDNIJ ku pércaktohet se “Gézimi i té drejtave dhe i lirive té pércaktuara né
kété Konventé duhet té sigurohet, pa asnjé dallim té bazuar né shkage té tilla si seksi,
raca, ngjyra, gjuha, feja, mendimet politike ose ¢do mendim tjetér, origjina kombétare

SLigji Nr. 05/L -021 pér Mbrojtjen nga Diskriminimi éshté miratuar nga Kuvendi i Republikés sé¢ Kosovés, me
dt.28.05.2015.

58.

59.

60.

61.

62.

ose shogérore, pérkatésia né njé minoritet kombétar, pasuria, lindja ose cdo status
tjetér”. Gjithashtu, garanci pér mbrojtje nga diskriminimi parashohin edhe dokumentet e
tjera té listuara né nenin 22 té Kushtetutés, si: Deklarata Universale pér té Drejtat e
Njeriut, Konventa Ndérkombétare pér té Drejtat Civile e Politike dhe Protokollet e saj;
Konventa Kornizé e Késhillit t¢ Evropés pér Mbrojtjen e Pakicave Kombétare; Konventa
pér Eliminimin e té gjitha Formave té Diskriminimit Racor; Konventa pér Eliminimin e té
gjitha Formave té Diskriminimit ndaj Gruas, et].

Pér mé tepér, Avokati i Popullit thekson se mohimi i té drejtés né pension
kontributpagues té moshés pér kété kategori té qytetaréve pérvec se pérbén cenim té
barazisé para ligjit dhe diskriminim, cenon edhe dinjitetin e tyre, gé sipas Kushtetutés
duhet té jeté bazé e té gjitha té drejtave té tjera té njeriut. Ky standard pércaktohet né
nenin 23 t& Kushtetutés ku theksohet se “Dinjiteti i njeriut éshté i pacenueshém dhe
éshté bazeé e té gjitha té drejtave dhe lirive themelore té njeriut”.

Si pérfundim, né bazé té fakteve dhe argumenteve té prezantuara né keté raport, Avokati i
Popullit konsideron se Qeveria e Republikés sé Kosovés, pérkatésisht MPMS né pajtim
me Kushtetutén dhe obligimet pozitive té shtetit né raport me avancimet e té drejtave té
njeriut, duhet té iniciojné ndryshimin e LSPFSh me géllim ge té gjithé gytetaréve gé né
baza diskriminuese jané larguar nga puna né vitet e 90-ta, té pérfitojné nga pensioni
kontributpagues i moshés edhe pse nuk e kané arritur stazhin pensional prej 15 viteve.

Sigurisht, né pajtim me natyrén e té drejtés né pension, MPMS Kka autoritetin qé té béjé
edhe kategorizimin e pensionisteve gé kané punuar para vitit 1999 né varési té viteve té
punés, profesionit, detyrave dhe kritereve té tjera pér keté géllim.

Duke u bazuar né gjendjen faktike té rasteve té largimit nga puna né baza diskriminuese
né kohén e masave té dhunshme, konstatimet e Gjykatés Supreme dhe mekanizmave
ndérkombétar (Vendimet e Tribunalit t&¢ Hagés dhe Rezolutat e OKB-s€), Avokati i
Popullit konsideron se mund té identifikohen 3 kategori té personave gé kané punuar para
vitit 1999 dhe nuk e kané arritur kriterin pér stazh pensional prej 15 viteve:

a) Té punésuarit para vitit 1989 gé jané larguar nga puna né kohén e vendosjes sé
masave té dhunshme;

b) Té punésuarit para vitit 1989 dhe qé kané vazhduar té punojné deri né vitin 1999; dhe

c) Té punésuarit pas vitit 1989, pas vendosjes sé masave té dhunshme né Kosoveé.

Ky klasifikim béhet me géllim gé edhe MPMS, pérkatésisht Qeveria e Republikés sé
Kosovés ta marré né konsideraté gjaté kategorizimin te personave gé mund té pérfitojné
nga skema e pensionit kontributpagues té moshés, pér punén e kryer para vitit 1999.

Pér keté géllim, pas ndryshmit té LSPFSh dhe njohjes sé té drejtés né pension
kontributpagues té moshés pér keté kategori té qytetaréve, éshté e nevojshme edhe
ndryshim i “Udhézimit Administrativ. (MPMS) Nr. 09/2015 pér kategorizimin e
shfrytézuesve té pensionit kontributpagues sipas strukturés kualifikuese...”.

63.

64.

65.

66.

67.

68.

Né keté raport éshté trajtuar e drejta né pension kontributpagues té moshés, konkretisht
pamundésia e shfrytézimit t€ késaj té drejte nga kategoria e qytetaréve té cilét kané
punuar para vitit 1999, por pér shkak té largimit nga puna né kohén e vendosjes sé
masave té dhunshme né Kosové, nuk e kané arritur kohén prej 15 viteve té stazhit
pensional (si kriter ligjor pér té pérfituar nga pensioni kontributpagues i moshés).

Avokati i Popullit pas analizés sé legjislacionit gqé ka gené né fuqi para viteve té 90-ta né
lidhje me té drejtén né pension kontributpagues, véren se ligji (Ligji Nr.011-24/83 i
KSAK né lidhje me Ligjin federativ) i asaj kohe si kriter pér té pérfituar té drejtén né
pension kontributpagues, pérveg tjerash, ka pércaktuar arritjen e stazhit pensional prej sé
paku 15 viteve. | njéjti kriter éshté pranuar edhe me legjislacionin e pasluftés, pérfshiré
edhe LSPFSh qé aktualisht éshté né fugi.

Bazuar né keté kriter ligjor, njé pjesé e qytetaréve gé kané punuar para vitit 1999 nuk
pérfitojné nga pensioni kontributpagues i moshés, pér shkak se jané larguar nga punané
kohén e masave té dhunshme dhe nuk e kané arritur stazhin pensional prej 15 viteve.

Nga analiza e fakteve dhe ngjarjeve qé ka ndodhur pas vitit 1989, pérkatésisht praktikés
sé largimit nga puna né kohén e masave té dhunshme, Avokati i Popullit konstaton se ky
proces ka gené diskriminues. Nga hulumtimi i IAP del se largimi nga puna né vitet e 90-
ta pas vendosjes sé masave té dhunshme né Kosoveé, éshté bazuar né praktiké arbitrare, e
zbatuar nga “organe té pérkohshme” (p.sh. “organi 1 pérkohshém punédrejtues” si¢ €shté
paragitur edhe né kété raport) dhe sipas ligjeve té vecanta diskriminuese.

Pér mé tepér, kété praktiké si diskriminuese e kané cilésuar edhe Rezolutat e OKB-sé,
Tribunali i Hagés dhe Gjykata Supreme e Kosovés. Mbi kété bazé, Avokati i Popullit
térheq vémendjen se njé praktiké e tillé diskriminuese nuk duhet qé edhe mé tutje té
prodhojé pasoja pér gytetarét e Kosovés, pérkatésisht kategoring e qytetaréve gé nuk
pérfitojné nga pensioni kontributpagues.

Pér kéto arsye, dhe duke u bazuar né detyrimet kushtetuese dhe obligimet pozitive gé
shteti ka né raport me qytetarét, Avokati i Popullit konstaton domosdoshmériné qé
Qeveria e Republikés sé Kosovés té marré masa qé té gjithé gytetarét gé kané punuar para
vitit 1999 dhe jané larguar nga puna mbi baza diskriminuese té pérfitojné nga pensioni
kontributpagues i moshés. Pér kété géllim éshté e nevojshme té ndryshohet LSPFSh,
pérkatésisht neni 8 i tij.

REKOMANDIMET E AVOKATIT TE POPULLIT

69.

Né bazé té analizés sé bazés ligjore, faktike dhe konstatimeve té arritura, né pajtim me
nenin 135, paragrafi3 té Kushtetutés sé Republikés sé Kosovés, nenin 18, parag.l,
nénparagrafét.1.2, 1.4 dhe 1.7 té Ligjit Nr. 05/L-019 pér Avokatin e Popullit, Avokati i
Popullit rekomandon pér institucionet e Republikés sé Kosovés, gé té ndérmarrin masat e
nevojshme me géllim té garantimit té té drejtés pér pension kontributpagues t€ moshés
pér qytetarét qé kané punuar para vitit 1999 dhe jané larguar nga puna mbi baza
diskriminuese, pérkatésisht pér:

Rr./UL./Migjeni, nr./br. 21 « 10000 * Prishtiné&/Pristina » Kosové/Kosovo 14
Tel: +381 (0) 38 223 782, 223 783, 223 784 « Fax: +381 (0) 38 223 790
www.ombudspersonkosovo.org « info@ombudspersonkosovo.org



http://www.ombudspersonkosovo.org/
mailto:info@ombudspersonkosovo.org

Qeveriné ¢ Republikés sé¢ Kosovis:

1. Q& né kuadér t¢ kompetencave 1& saj kushtetuese dhe ligjore, t¢ ndérmarré masat e
nevojshme qé né afat sa mé 1é shpejté té fillohet ndryshimi i bazés ligjore dhe 1é
propozoj draft-ligjin pér skemat pensionale 1¢ financuara nga shteti né Kuvendin ¢
Republikés sé Kosovés, né ményré q¢ kategoria e qytetaréve qé kané punuar para
vitit 1999 dhe jané larguar nga puna mbi baza diskriminuese, té pérfitojné nga
pensioni kontributpagues. Pér kété géllim éshté e nevojshme qé ¢ pércaktohen
detyrat pérkatése edhe pér ministrité e linjés, né lidhje me pérgatitien e ndryshimeve
ligjore dhe planifikimet buxhetore, dhe sipas nevoje 1¢ themelohet edhe njé grup
punues ndérministror.

Ministriné e Punis dhe Mirégenies Sociale:

Fmancuara nga Shteti (LSPFSh), pé’rkatés:sht nenit 8 (€ tij, né ményré ¢é edhe
personat q¢ kané punuar para vitit 1999 dhe q¢ nuk e kané arritur stazhin
pensional prej 15 viteve pér shkak té largimit diskriminues nga puna, t'u njihet e
drejta pér 1€ pérfituar nga pensioni kontributpagues;

2. Qé 1€ béjé identifikimin dhe klasifikimin e késaj kategorie té qytetaréve té Kosovés
né bazé té déshmive relevante;

3. Q¢ pas ndryshimit t¢ ligjit 1¢ ndryshoj edhe Udhézimin Administrativ Nr. 092015
Pér kategorizimin e shfrytézuesve t&é pensionit kontributpagues sipas strukturés
kualifikuese dhe kohézgjatjes sé pagesés sé kontributeve-stazhit pensional

Ministriné e Financave

1. Q¢ t¢ ndérmarré masat e duhura gé pérve¢ mjeteve nga fondi pensional, sipas
nevoje € parashikoj mjete financiare shtesé né planin e Buxhetit Shtetéror, me
qéllim té dhénies sé pensioneve pér kété kategori té gytetaréve. Né kuadér 1é
kompetencave dhe autorizimeve ligjore né afat sa me € shpejté té propozojé
kategorizimin e kétyre pensionistéve né pajtim me Kapacitetet qé ka buxheti i
Republikés sé Kosovés.

NE pajtim me nenin 132, paragrafi 3 t¢ Kushtetutés s¢ Republikés s¢ Kosovés (“Cdo organ,
institucion ose autoritet tjetér, g€ ushtron pushtet legjitim né¢ Republikén e Kosovés, dshté i
detyruar t'u pérgjigjet kérkesave & Avokatit & Popullit dhe 1'i paraqes# atij/asaj 1& gjitha
dokumentet dhe informacionet e kérkuara né pajtim me ligj™) dhe nenin 28 & Ligjit Nr. 05/L-
019 pér Avokatin ¢ Popullit (*Autoritetet, & cilave Avokati i Popullit u ka drejtuar
rekomandim, kérkes€ ose propozim pér ndérmarmrjen ¢ veprimeve konkrete, . . . duhet t&
pérgjigien brenda afatit tridhjet& (30) ditor. Pérgjigija duhet @& p€rmbajé arsyet me shkrim pér
veprimet e ndérmarra lidhur me ¢&shtjen n& fjalg™), mirésisht Ju lutemi & na informoni pér

%ﬂ g do t& ndérmerrni lidhur me k&€ ¢éshtje.

A Hxlml Jashari
Avokat i Popullit

